


BELEID VIR DIE AANPLANT, AFMAAK, SNOEI EN BEHEER VAN BOME OP
H PARKE, SYPAADJIES, OOP RUIMTES EN DORPSGEBIED IN HESSEQUA
] MUNISIPALITEIT

INLEIDING

Wanneer daar deur die Hessequa Munisipale Raad besin word oor ‘n algemene
Straatboombeleid vir die dorpe in die Hessequa Munisipale Gebied, is dit belangrik om, ter
aanvang, sekere beginsels vas te Ié.

Allereers is dit sekerlik nodig om te besluit of bome wat langs die strate van ons dorpe, op
verkeerseilande, parkeerterreine en ander oopruimtes aangeplant gaan word,
verteenwoordigend sal wees van ons eie inheemse flora, suid van die Langeberg, of van
Suid-Afrika as geheel en of daar ook ruimte geskep kan word vir sekere uitheemse
sierbome soos bv eikebome, roosbhome en verskeie soorte palmbome ens.

Hier sou ons wou aanbeveel dat voorkeur gege sal word aan geskikte inheemse
boomsoorte, dog dat daar wel, in sekere situasies, die aanplanting van boomsoorte soos
palms, eike, roosbome of selfs sipresse oorweeg kan word.

1. Doel van die beleid

a) Om ‘n groener, boomryke omgewing te skep.

b) Om probleem bome te beheer en af te maak waar nodig.

c) Om aanplantings van nuwe bome te doen.

d) Om bome wat uitgehaal of afgesaag word te vervang waar moontlik.

e) Om die algemene instandhouding van bome te doen.

f) Om beheer uit te oefen oor indringer bome op die meentgronde, vliegvelde, parke
en sypaadjies.

g) Om ‘n boomregister op te stel en in stand te hou.

h) Om bome te onderhou, te beskerm en uit te brei.

2. Kweking van boom variéteite

2.1 Bome word deur die Afdeling Parke gekweek of aangekoop waar nodig.

2.2 Die volgende kriteria geld by die kweek van bome vir parke, sypaadjies en oopruimtes
a) Nie aggressiewe wortelstelsel
b) Hoofsaaklik inheemse SA bome wat in die verskillende dorpe aard
c) Bome moet nie vir die publiek of omgewing ‘n las of steuring word of ‘n risiko
inhou nie.

2.3 Nuwe variéteite word gereeld getoets en gekweek.



3.

Aanplantingsbeleid

3.1 Op sypaadjies in woongebiede:

a) Jaarliks word plantareas geidentifiseer en beplant.

b) Dieselfde soort bome word in ‘n straat aangeplant om ‘n eenvormige laning te
vorm.

c) Bome word deur die Afdeling Parke geplant en vir die eerste twee jaar versorg met
water en kompos waarna dit die gemeenskap se verantwoordelikheid is om water
te gee.

d) Boom posisies word vooraf uitgeklaar inaggenome ruimte, ondergrondse dienste,
opritte, skermmure, uitsig ensomeer.

e) Indien boommateriaal beskikbaar is kan bome gratis aan inwoners voorsien word
vir aanplantings.

3.2 Op hoofroetes, parke en oopruimtes:

a) Alle hoofroetes, parke en oopruimtes word deur die Afdeling Parke in
samewerking met ander departemente beplan vir aanplantings.

b) Volledige instandhouding van die aanplanting word deur die Parke Afdeling
behartig.

c) Tussenplantings word gedoen in gevalle waar bome begin agteruit gaan om
gevestig te wees wanneer die bome afgemaak moet word.

d) Alle aanplantings neem die omgewing, ruimte, dienste (ondergronds en oorhoofs),
uitsig, opritte, skermmure ensomeer in ag.

3.3 Algemeen

a) Verder moet die aanpassing van die betrokke boom (of struik) by die klimaat-
situasie van die betrokke dorp oorweeg word soos bv die windbestandheid,
vermoé om droogtes te weerstaan, behoud van blare gedurende die winter-
maande, sierkenmerke (bv mooi blomme, groeivorm (regop, ronde kruin of plat
kruin ens.), langlewendheid en spoed van groei, (is dit ‘n stadige of vinnige groeier
ens), en is dit vrugtedraend (wat voéls sal l0k).

b) Wanneer die finale keuse vir aanplanting gemaak word is dit ook belangrik om die
wydte van die straat of oopruimte in ag te neem. Hier is dit bv nie verstandig om
bome met wye krone soos eike of ons eie inheemse witmelkhoutbome of wilde vye
langs albei kante van strate aan te plant nie. Die bome sal mettertyd lanings vorm,
waarvan die krone die strate sal oorspan en verkeers- en snoeiprobleme
meebring. Bome van hierdie aard moet liefs op groter, oop ruimtes soos parkeer-
terreine, parke of privaat woonpersele aangeplant word.

c) In die geval van lang, nou verkeerseilande, is dit wenslik om voorkeur te gee aan
kleiner en/of meer regopgroeiende bome of selfs mooi, langlewende blomstruike
en selfs boomaalwynsoorte of naboomsoorte.



d) In gevalle van ‘n reguit steeg wat lei na ‘n parkeerruimte voor ‘n gebou of ander
kompleks kan ‘n laning van dieselfde grootte boomaalwyne soos Aloe Ferox of
A.arborescens of koraalbome Erythrima lysistemon) of palms soos Phoenix
canariensis, Washingtonia robusta, Cocos nucifera of ons eie Hyphaene crinite
baie aantreklik wees.

e) In bepaalde situasies, soos bv op kleiner verkeerseielande van verskeidenheid
vorm, kan daar bepaald ook oorweging geskenk word aan die aanplanting van ons
groter Suid-Kaapse Protea- en Speldekussingsoorte soos Protea obtusifloia,
P.lancifolia, P.nitida, P.mundii, P.lorifolia, P.compacta ens en Leucospermum
praecox, L.muirii, L.calligerum ens.

f) Dit is belangrik om nie waterliewende boomsoorte of plantsoorte met aggresiewe
wortelstelsels, wat geneig is om water- of rioolpypleidings op te soek en binne te
dring en te verstop, naby sulke pypleidings aan te plant nie. Hier moet veral
gewaak word teen die aanplanting van enige van die inheemse wildevysoorte soos
die veldvy, Ficus burt-davyi, die waterbessie, Syzygium cordatum; waterpeer
S.guineense; bosvlier, Nuxia floribunda; rooels, Cunonia capensis; witessenhout,
Ekebergia capensis; kinaboom, Rauvolfia caffra en selfs van ons beskermde
witmelkhout, Xideroxylon inerme in soortgelyke situasies.

g) Boomsoorte met massiewe, oppervliakkige wortelstelsels wat geneig is om
sypaadjies, strate en mure te ondergrawe en op te lig, soos wildevysoorte, die
essenhout, kinaboom, waterbessie, en selfs ook die wit- en rooi-melkhout moet
ook liefs op terreine aangeplant word waar hulle nie tot dergelike probleme
aanleiding kan gee nie. Dit is egter ook nie altyd nodig om mooi ou bome met
probleemwortelstelsels uit te haal of te vernietig nie. Die probleem kan dikwels
opgelos word deur die wortels wat die probleem veroorsaak oop te grawe, af te
saag en dan voor die afgesnyde deel van die wortel ‘n sloot van 10-15 cm breed
en 1 meter diep te grawe, wat dan vol beton gegiet kan word.

3.4 Indringerbome

a) Alvorens dit oorweeg word om bome wat nie eie aan SA is langs dorpstrate of
ander terreine aan te plant, is dit baie belangrik om die nuwe lyste verbode
indringerbome en plante, wat pas gepubliseer is onder die nuwe regulasie-
wysigings, kragtens die Wet op die Bewaring van Landbouhulpbronne, 1983 (Wet
No. 43 van 1983) noukeurig te bestudeer. (Maak eers voorsiening vir behoud
van bestaande inheemse bome)

b) In die gewysigde regulasies word dit duidelik uitgewys dat drie kategorieé bome
en plante, wat as indringer- of ongewensde plante beskou word wetlik nie meer
aangeplant mag word nie (behalwe onder bepaalde streng beperkings)
Kategorie 1 plante mag nie op enige grond of binnelandse wateroppervlakte
behalwe in “biologiese beheer reservate” waar organismes vir biologiese beheer
geteél word, voorkom nie.
Kategorie 2 plante mag nie op enige grond of binnelandse wateropperviakte
behalwe in ‘n afgebakende gebied, onder streng beheer, gevestig of in stand
gehou word nie.



Katergorie 3 plante mag nie op enige grond of binnelandse wateropperviakte
aangeplant of gevestig word nie behalwe in die geval van dié kategorie 3 plante
wat reeds daar gevestig was ten tyde van die inwerkingtreding van die nuwe
regulasies.

c) Hier is dit veral noodsaaklik om daarop te let dat ou uitheemse gunsteling
tuinplante en bome in ons streek nie meer aangeplant mag word as nuwe
aanplantings nie of deur kwekerye verskaf mag word nie. Dit sluit onder meer die
volgende soorte in hierdie kategorie in:

Bauhinia puppurea (Skoenlapperorgideéboom/Butterfly orchid tree); Bauhinia variegate
(Orgideéboon/Orchid tree): Eriobotrya japonica (Lukwart/Loquat); Eugenia uniflora
(pitanga/Surinam cherry); Grevillea robusta (Australiese silwereik/Australian silver oak);
Ipomoea purpurea (Purperwinde/Morning glory); Ipomoea alba (Maanblom/Moonflowers);
Jacaranda mimosifolia (Jakaranda/ Jacaranda) uitsluitend steriele kultivar “alba”; alle
saadvormende Lantana spp; Ligustrum japonicum & L.lucidum (Japanese & Chinese
liguster/privet); L.ovalifolium, L.sinense en L.vulgare (Liguster/Privet spp.); Lillium
formosanum (St.Joseflelie/St Joseph lily); Melia azedarach (Indiese Sering/Persian
Syringa); Metrosideros excels (Nieu-Seelandse perdestert/New Zealand Christmas tree);
Morus alba (Witmoerbei; Common Mulberry- uitgesonderd kultivar “pendula”); Myoporum
tenuifolium & M.montanum (Manatoka); Nephrolepis exaltata (Swaardvoring/Sword fern);
Phytolacca  dioica  (Bobbejaandruif/Belombre); Psidium  cattleianum  (Aarbei
koejawel/Strawberry guava) P.guineense (Brasiliaanse koejawel/Brazilian guava); Senna
bicapsularis, S.didymobotrya & S.pendula var.glabrata (Uitheemse Cassia spp./Exotic
Cassia spp.); Schinus terebinthifolius (braziliaanse peperboom/Brazilian pepper tree);
Syzygium cumini &S.jambos (Jamboes/Rose apple); Tipuana tipu (Tipeboom/Tipu tree);
Toana ciliate (Toonboom/Toon Tree) en Spartium junceum (Spaanse besem/Spanish
broom) Gevestigde bome en struike van bogenoemde kategorie 3 plante wat reeds in die
Wes-Kaap in tuine en publieke gronde voorkom mag behou word dog geen nuwe
aanplantings mag gemaak word nie.

Wat katergorie 1 & 2 plante op die verbode lys betref-dit is gevaarlike indringers wat deur
alle grondeienaars, volgens wet, uitgeroei moet word (behalwe waar hulle in afsondering
onderstreng beheer gevestig mag word bv vir houtmaak- doeleindes), is die volgende
soorte vir ons streek in die Suid-Kaap die belangrikste.

Botaniese naam

Gewone name

Kategorie Plant

Acacia cyclops

Rooikrans, Rooipitjie/Red eye

Acacia longifolia

Langblaarwattel/Long-leaved wattle

Acacia dealbata

Silwerwattel/Silver wattle

Acacia mearnsii

Swartwattel/Black wattle

Acacia saligna

Port Jackson/Port Jackson willow

Albizia lophanta

Stinkboon/Stinkbean

Ook A.lebbeck & A procera

Lebbeck & Basterlebbeck boom

Hakea sericea

Syerige Hakea/Silky Hakea

Leptospermum laevigatum

Australiese mirt/Australian myrtle

Nicotiana glauca

Wilde tabak,Jan Twak/Wild Tobacco

G NN

Opuntia ficus-indica

Turksvy/Prickly Pear




(Uitgesonderd alle doringlose kultivars)

Pinus Pinaster (Sparden/Cluster pine) 2
e.a Densoorte soos Pinus canariensis, P.elliotti, P.halepensis 2
P.patula, P.radiata, P.roxburghii en P.taeda 2
Cestrum spp Inkbessie spp/Ink Berry spp 1
Sesbania punicea Rooi sesbania/Red Sesbania 1
Botaniese naam Gewone name Kategorie plant
Nerium oleander Selonsroos/Oleander 1
Eucalyptus grandis Salignabloekom/Saligna Gum 2
e.a Eucalyptus (Bloekom)spp. Soos E.cladocalyx, E.diversicolor

E.lehmannii, E.paniculata, E.sideroxylon en E.camaldulensis 2
Pittosporum undulatum Australiese kasuur/Australian cheesewood | 1
Populus alba Wit-populier/\White Popler 2
Populus canescens Vaalpopulier/Grey Popler 2
Ricinus communis Kasterolieboom/Castor Oil tree 2
Solanum mauritianum Luisboom/Bugweed 1
Tamarix chinensis Chinese Tamarisk/Chinese Tamarisk 1
Tamarix ramosissima Pers Tamarisk/Pink Tamarisk 1
Eichornia crassipes Waterhiasint/Water Hyacinth 1

Suid-Kaapse Inheemse Boomsoorte geskik vir aanplanting in Kusdorpe
(Stilbaai, Witsand, Gouritsmond)

Tabel 1
Botaniese naam Gewone naam Grootte | Geskikte terrein | Groeitempo
Sideroxylonn inerme Witmelkhout/W hite milkwood Groot Oop terrein/tuine Stadig
Pterocelastrus triuspidatus | Kershout/Candlewood Medium Oop terrein/tuine Stadig
Olea europaea sibsp.Afric Swartolienhout/Wild Olive Medium Oop terrein/tuine Stadig
Cassine peraqua Baster saffraan/False Saffron Medium Oop terrein/tuine Medium
Mystroxylon aethiopicum Koeboebessie/Cape Cherry Medium Oop terrein/tuine Medium
Chionanthus foveolatus Fynblaarysterhout/Pock Ironwood Medium Strate/tuine Medium
Buddleja Saligna Witolien/False Olive Medium Strate/tuine Vinnig
Olinia ventosa Hardepeer Medium Strate/tuine Stadig
Euclea racemosa See-ghwarrie/Sea guarri Medium Strate/tuine Stadig
Tarchonanthus camphorat | Wilde kanferhout/Wild camphor bush | Medium Strate/tuine Vinnig
Psaralea pinnata Bloukeur/Fountain Bush Medium Strate/tuine Vinnig
Clausena anisata Perdepis/Horsewood K/medium | Strate/tuine Vinnig
Rhus tomentosa Korentebos/Real wild current Medium Tuine Vinnig
Elaeodendrom croceum? Gewone saffraan/Common saffron Medium Strate/tuine Medium
Robsonodendron maritima2 | Seesaffraan/Sea silky bark K/medium | Tuine Stadig
Maytenus procumbens Duine kokoboom/Dune koko-bush K/medium | Tuine Stadig
Osyris compressa Pruimbas,Looibos/Cape sumach K/medium | Strate/tuine Medium
Schotia afra Karoo boerboon/Karoo Boer bean Medium Strate/tuine Stadig
1 - Cassine papillosa 2 — Cassine maritime




Mooi blomdraende meerjarige struike vir aanplanting in kusdorpe se tuine,

Verkeerseilande, sypaadjies ens.

Tabel 2

Botaniese naam

Gewone name

Kleur blomme

Metalasia muricata

Blombos/White bristle bush

Wit

Bauhinia galpinii

Vlam-van-die-vlakte/Pride of the Kaap

Vlamkleurig

Grewia occidentalis

Kruisbessie/Cross Berry

Pienk

Tecomaria capensis

Kaapse Kanferolie/Cape Honey suckle

Geel-vlamkleurig

Burchellia bubalina

Wildegranaat/Wild Pomegranate

Rooi

Podalyria calyptrata Waterkeur/Water blossom pea Pienk
Euryops virgineus Rivierharpuis/Honey euryops Geel

Olygala myrtifolia Septemberbossie/September bush Pers/pienk
Salvia Africana-lutea Bruinsalie/Brown salvia Oranje-bruin
Plumbago auriculata Syselbos/Cape leadwort Ligblou of wit
Leonotis leonuris Klipdagga/Wild dagga Oranje of wit
Cullumia carlinoides Doringasterbos/Thorny Aster Geel

Ochna serrulata Fynblaarrooihout/Small-leaved plane Geel

Daar kan ook oorweeg word om kleur te gee aan nou verkeerseielande of selfs sypaadjies deur

die aanplanting van digte beddings Agapanthus-, Kniphofia- of Cyrtanthus-lelies

Ander inheemse boomsoorte geskik vir aanplanting in Kusdorpe (Stilbaai, Witsand

en Gouritsmond)

Veral op terreine verskuil van direkte seewinde

Tabel 3

LW: Net soos bome ingesluit in bogenoemde lys (Tabel 1) sal bome wat op hierdie lys verskyn
tydens die vestigingstadium bekerm moet word teen direkte seewinde deur die aanbring van
vierkantige of rone skuilings van 50% - 80% groen skadunet

Botanies naam Gewone naam Grootte | Geskikte terrein | Groeitempo
Ekebergia capensis Wit Essenhout/Cape ash Groot Oop terrein/tuine Stadig
Acacia karoo Soetdoring/Sweet thorn Medium Tuine/lanings Vinnig
Acacia sieberana var.woodii Papierbasdoring/Paperbark acacia | Groot Tuine Vinnig
Acacia xanthophloea Koorshoom/Fever Tree M/groot Tuine Vinnig
Syzygium cordatum Waterbessie/Water berry Groot Tuine Medium
Syzygium guineense Waterpeer/Water pear Groot Tuine Vinnig

*  Apodytes dimidiata Witpeer/White pear Medium Strate/tuine Medium
* Celtis africana Witstinkhout/White stinkwood Medium Strate/tuine Vinnig
Kiggeleria africana Wildeperske/Wild peach Medium Tuine Medium
Harpephyllum caffrum Wildepruim/Wild plum M/groot Strate/tuine Vinnig
Brachylaena discolor Kusvaalbos/Wild silver oak M/groot Oop terrein/tuine Vinnig
Ficus burtt-davyi Veldvy/Veld fig Groot Oop terrein/tuine Vinnig
Maurocenia frangularia Khoisankersie/Khosan Cherry K/medium | Tuine Stadig

*  Mimusops caffra Kusrooimelkhout/Coast red milkw Medium Strate/tuine Medium
Mimusops obovata Rooimelkhout/Red milkwood Medium Tuine Medium
* Podocarpus elongatus Breériviergeelhout/Yellow wood Medium Tuine/Witsand Medium
Virgilia oroboides Keurboom/Blosoom tree Medium Tuine Vinnig

* Pittosporum viridiflorum Kasuur/Cheesewood Medium Strate/tuine Vinnig

* Curtisia dentata Assegaaihout/Assegai Medium Strate/tuine Medium
Nuxia floribunda Bosvlier/Forest elder Medium Strate/tuine Vinnig
Rauvolfia caffra Kinaboom/Quinine tree Groot Oop terrain/tuine Vinnig
Botaniese naam Gewone hame Grootte Geskikte terrein Groeitempo




* Halleria lucida Notsung/Tree fuchsia Medium Tuine Medium
Buddleja salvifolia Saliehout/Sagewood K/medium | Tuine Vinnig
Erythrina lysistemon Koraalboom/Coral tree M/groot Strate/tuine Vinnig
* Erythrina caffra Kuskoraalboom/Coastal coral tree Medium Strate/tuine Vinnig
Brabejum stellatifolium Wilde okkerneutboom/Wild almond | Medium Tuine Medium
* Cussonia thyrsiflora Kuskiepersol/Coastal cabbage tree | K/medium | Strate/tuine Vinnig

e Bome met ‘n * gemerk word veral aanbeveel vir aanplanting as straatbome

Tabel 4

Heiningplante wat besonder geskik is vir aanplanting in kusdorpe soos
Stilbaai, Witsand en Gouritsmond

Botaniese naam

Gewone naam

Rhus crenata

Duine-taaibos/Dune crow berry

Sonder dorings

Uitstekende windbreker

Chryssanthemoides monilifera

Bietou/Bush tick berry

Sonder dorings

Uitstekende windbreker

Dodonaea angustifolia

Sandolien/Sand Olive

Sonder dorings

Uitstekende windbreker

Carissa bhispinosa Noem-noem/Num-num Met dorings Goed vir sekuriteit
Carissa edulis Enkeldoring noem-noem/Single num-num | Met dorings Goed vir sekuriteit
Carissa macrocarpa Groot hoem-noem/Large hum-num Met dorings Goed vir sekuriteit
Dovyalis caffra Kei-appel/Kei Apple Met dorings Uitstekende windbreker
Zanthoxylum capense Kleinperdepram/Small knobwood Met dorings Goed vir sekuriteit

Tabel 5

Boomaalwynsoorte en naboomsoorte geskik vir aanplanting langs strate
en as heinings van Suid-Kaapse dorpe in die Langebergstreek

Aloe ferox (Bitteraalwyn)
Aloe arborescens (Boomaalwyn)
Aloe barberae (=A.baynesii)

Aloe thrakii

Aloe marlothii
Aloe rupestris
Aloe spesciosa
Aloe Africana
Aloe lineate

Aloe candelabrum

* Euphorbia ingens (Naboom/Tree euphorbia)
* Euphorbia cooperi (kandelaar-naboom/Candelabra Tree Euphorbia)




Suid-Kaapse en ander inheemse boomsoorte geskik vir aanplanting langs strate, in tuine
en in oop ruimtes van dorpe in die Langeberg streek, weg van die kus
(Riversdal, Heidelberg, Albertinia, Slangrivier)

Al die inheemse boomsoorte in Tabel 1 en 3 is geskik vir aanplanting langs strate, in oop
ruimtes en in privaat tuine en parke in ons drie Suid-Kaapse kusdorpe sal selfs meer
geskik wees, met dieselfde kriteria as riglyne vir aanplanting, in dorpe verder na die
binneland geleé en met vrugbaarder gronde soos Riversdal, Heidelberg, Albertinia en
Slangrivier. By bogenoemde twee lyste kan nog die volgende boomsoorte gevoeg word —
sommige waarvan reeds met sukses, in die verlede langs dié dorpe se strate aangeplant

IS:

Botaniese naam Gewone naam Grootte | Geskikte terrein | Groeitempo
* Bolusanthus speciousus | Van Wykshout/Tree Wisteria Medium Langs strate/tuine Medium
* Dais cotinifolia Kanabas/Pompom tree K/medium | Langs strate/tuine | Vinnig
Trichilia emetica Rooiessenhout/Natal Mahogony Groot Oopruimtes/tuine Medium
Rhus lancea Karee/Karee Medium Oopruimtes/tuine Medium
* Rhus viminalis Witkaree/White Karee Medium Strate/tuine Vinnig
Rapanea melanophloeos Kaapse Boekenhout/Cape Beech Medium Oopruimtes/tuine Vinnig
Calodendrum capense Kaapse kastaiing/Cape Chestnut Groot Oopruimtes/tuine Medium
* llex mitis Without/Cape Holly Medium Strate/tuine Medium
*Cussonia spic & C.panicul | Kiepersol spp./cabbage tree spp. Medium Strate/tuine Medium
Gardenia volkensii sumsp Wilde katjiepiering/Transv gardeni Medium Tuine Stadig
Rothmannia capense Kaapse Katjiepiering/Cape gardeni Medium Parke/tuine Medium
* Strychnos decussata Kaapse kiaat/Cape Teak Medium Strate/tuine Medium/Stad
Trimeria grandfolia Wildemoerbei/Wild Mulberry Medium Oopruimtes/tuine Medium
* QOchna arborea Kaapse rooihout/Cape Plane Medium Oopruimtes/tuine Medium
* Vepris lanceolata Witysterhout/White Ironwood Medium Strate/tuine Medium
Prunus africana Rooistinkhout/Red stinkwood Medium Oopruimtes/tuine Medium
* Scolopia mundii Rooipeer/Red Pear Medium Oopruimtes/tuine Medium
Olea capensis Ysterhout/Ironwood Groot Oopruimtes/tuine Medium
Cunonia capensis Rooiels/Red alder Groot Oopruimtes/tuine Medium
Platylophus trifoliatus Witels/White alder Medium Oopruimtes/tuine Medium
Laurophyllus capensis Ystermartiens/Iron Martin Medium Oopruimtes/tuine Stadig
* Podocarpus falcatus Outeniekwa-geelhout/Yellow wood | Groot Oopruimtes/tuine Stadig
Podocarpus latifolius Opregte geelhout/Real yellowood Groot Oopruimtes/tuine Stadig
Ocotea hullata Stinkhout/Stnkwood Groot Oopruimtes/tuine Stadig
Diospyros whyteana Swartbas/Bladdernut Medium Oopruimtes/tuine Medium
* Diospyros glabra Bloubessiebos/Blueberry bush Medium Strate/tuine Medium
Strelitzia alba Kaapse wildepiesang/Cape wild b Groot Parke/tuine Vinnig
Phoenix reclinata Wilde dadelpalm/Wild date palm Medium Parke/tuine Medium
Scotia brachypetala Huil-boerboon/Weeping boer bean Groot Parke/tuine Medium
* Dombeya rotundifolia Drolpeer/Wild Pear Medium Parke/tuine Medium

* Boomsoorte met * gemerk word sterk aanbeveel vir aanplanting as straatbome




4.1

4.2

Aanplantingspesifikasies

Jaarlikse getal aanplantings:

a) Die jaarlikse getal aanplantings per dorp word deur die Afdeling Parke bepaal
inaggenome beskikbare natmaak kapasiteite en beskikbaarheid van geskikte
plantmateriaal.

b) Die spasiéring van bome en afstand agter die randsteen word deur die Parke
Afdeling bepaal.

c) Die spasiéring moet aanpas by bestaande straatlig plasings ten einde effektiewe
straatbeligting te bewerkstellig.

d) Nuwe aanplantings word sovér moontlik van skerms of stutte voorsien om
beskadiging te voorkom.

e) Alle gate word deur die Afdeling Parke gemaak en voorberei.

f) Bome word sovér moontlik nie aangeplant op sypaadjies waar ondergrondse
dienste voorkom nie.

g) Alle bome wat afgemaak word, word ten laaste vervang met nuwe bome in die
volgende plantseisoen.

Aanplantingsplan:

a) ‘n Boomaanplantingsprogram sal jaarliks in Julie/Augustus in elke dorp
onderneem word om die getal bome in strate jaarliks met ten minste 100 bome
per dorp uit te brei.

b) Alle bome wat verloor word op parke, oopruimtes en rivieroewers sal jaarliks
vervang en uitgebrei word om die behoud van groen areas te verseker.

Voorsiening van bome

a) Gratis bome, afhangende van beskikbaarheid kan jaarliks aan skole, inwoners
en ander instansies binne die munisipale gebied beskikbaar gestel word vir
aanplantings.

b) Die Parke Afdeling kan die bogenoemde instansies van hulp wees met
posisionering en voorbereiding van grond.

Nuwe geboue en aanbouings

a) Wanneer nuwe geboue en aanbouings gedoen word moet die posisies van
straatbome aangetoon word om in te pas by die ontwerp en inritte.

b) Geen straatbome sal afgemaak word om aan te pas by nuwe geboue en
aanbouings nie.



Instandhouding/Snoei van bome

a)

b)

f)

Die verantwoordelikheid van instandhouding van bome berus by die Parke

Afdeling.

Die Afdeling Parke snoei alle bome om die volgende te verseker:

(i) Onbelemmerde verkeersuitsig; straatbeligting.

(i) Veiligheid van die publiek en eiendom.

(i) Beskerming van oorhoofse elektriese lyne.

(iv) Onbelemmerde voet verkeer op sypaadjies.

Eienaars wat satelietskottels oprig moet die skottels so plaas om geen of

absolute minimum snywerk aan straatbome te veroorsaak.

Geen chemiese bespuiting van enige bome op sypaadjies of oopruimtes word

toegelaat nie.

Afmaak van boomwortels.

(i) Die afmaak van boomwortels ten einde ondergrondse dienste te beskerm
word slegs deur die Afdeling Parke goedgekeur na ‘n inspeksie om te
verseker dat die boom nog veilig geanker is en genoeg wortelmassa het om
verdere groei te verseker.

Bome wat krake en barste het en wat sonder om ‘n risiko te skep gered kan word

deur dit te verbind, vas te maak en te anker om groei en veiligheid te verseker sal

met die nodige toerusting en materiaal gered word en sodanig gesny word dat dit
weer kan uitgroei. Die heel laaste opsie sal die afmaak van die boom wees.

(Snywonde moet bedek wees om infeksies te voorkom)

Ondersoeke en Inspeksies

a)
b)

c)

d)

Ondersoeke en inspeksies van alle sypaadjie bome en bome op parke word op ‘n
siklus van een keer elke vyf jaar gedoen en is in boomregister aangeteken.
Spesifieke klagtes word dadelik ondersoek en mee gehandel ingevolge die
beleid.

Inspeksies behels die volgende:

() Beskadiging of opstaan van boomwortels.

(i) Grondoppervlakte rondom boom.

(i) Toestand van hoofstam vir verrotting of swamgroei ensovoorts.

(iv) Vorm en raamwerk van boom.

(v) Loof- en blaarvorming.

Inspeksies word opgevolg deur boorwerk indien nodig geag om binne verrotting
te bepaal.

Afmaak van bome

a)

Afmaak van bome behels die afsaag van ‘n boom tot so na as moontlik aan die
grondoppervilak en die verwydering van takke en stompe waar dit nie prakties
haalbaar is om die boom + 3-4 meter bo die grond af te saag nie (om die gevaar
te beperk en die boom weer te laat uitloop) Die hoofstomp word nie verwyder nie
en slegs behandel om op die terrein te verrot.



10.

11.

12.

13.

b) Toestemming om af te maak onder die volgende omstandighede berus by die
Hoof: Parke en Oorde of sy gevolgmagtigde.
(i) Waar bome volgens die inspeksie onmiddellike gevaar inhou.
(i) Tensy bome ‘n gevaar vir mens en/of eiendom inhou word die afmaak van
alle bome na die Uitvoerende Burgemeesterskomitee verwys.
(i) Waar bome oortrek is van swamme, siektes en verrotting en bome na die
mening van die Hoof: Parke en Oorde nie meer gered kan word nie.
c) Enige ander omstandighede wat die afmaak van bome vereis word aan die
Uitvoerende Burgemeesterskomitee voorgelé vir goedkeuring.
d) Enige klagtes vir afmaak van bome word aan die Uitvoerende Burgemeesters-
komitee voogelé vir besluitneming.
e) Die ongemagtigde afmaak of beskadiging van bome deur die publiek word mee
gehandel ingevolge die Strateverordeninge.

Verkope van hout

Alle herwinbare hout wat ‘n ekonomiese waarde het word ingevolge die Raad se
verkrygingsbeleid mee gehandel.

Boomreqister

‘n Boomregister moet vir alle bome opgestel word deur afdeling Parke ten einde alle
bome op rekord te hé en die geskiedenis van elke boom aan te teken ten einde
besluite rondom ‘n boom te vergemaklik na aanleiding van vorige klagtes,
inspeksies, snoeiwerk ensovoorts.

Vervanging van bome

a) Alle bome wat reeds afgemaak is, word stelselmatig binne die volgende twee
plantseisoene vervang.

b) Alle bome wat afgemaak word, word in die onmiddellike omgewing vervang
indien die omgewing en dienste dit toelaat aan die begin van die volgende
plantseisoen.

c) Bome wat as vervangings geplant word moet inpas by die ander bome tensy die
omgewing geidentifiseer is waar ‘n ander spesie aangeplant word, bv waar
probleem bome in omgewing stelselmatig vervang moet word.

Gemeenskapsdeelname

a) Gemeenskappe en skole sal jaarliks betrek word by boomplant aksies in die hele
Hessequa.

